
নহ তুমি শতদল, তাহাও শুকায়;

নহ সৌদামিনী, তাহ চকিতে মিলায়;

নহ তুমি রূপ, তাহা যৌবনের বশ;

নহ রে যৌবন সুখ, সময়ে নীরস;

মানুষ-হৃদয় নহ, তাহাও চপল;

স্বৰ্গীয়, কেন রে তবে উজল ভূতল?

তবে কি তুমি রে হেন কোন দিনমণি,

জগতের হরষের রতনের খনি,

যা’র চারি পাশে ঘোরে সুখের ধরণী?



তারুণ্যেতে তরুণীর তরল মুরতি

করে নাই বিমোহিত কা’র মুগ্ধ মতি?

রূপসীর কৃষ্ণসার-বিলোল লোচন

মোহিত করে নি কা’র মোহাতীত মন?

ভাবিনীর ভাবময় ভাবের প্রভাব

বিচলিত করে নাই কাহার স্বভাব?

কমনীয় সুকোমল কামিনী কমল

করে নাই কা’র প্রাণ-মধুপে চপল?

সুষমার সিংহাসনে কাহার পরাণ

সামুরাগ নিরীক্ষণ করে নাই দান?

		 এই পাতা শেষ সম্পাদিত হয়েছে ১৩:৫০টার সময়, ২৬ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

